
ᒪᓕᑦᑎᐊᕐᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᓕᕆᐊᖑᖁᔭᖏᑦ ᐱᔭᐅᓪᓚᕆᖁᓪᓗᒋᑦ 

ᑕᒪᒃᑯᐊ ᐃᓅᖃᑎᒋᑦ ᓄᓇᕗᒻᒥ ᐱᔨᔅᓯᖅᑕᐅᔾᔪᑎᖏᑦ ᒪᓕᒐᖅᑎᒍ ᐃᑲᔪᖅᑎᑦ ᑕᐃᒃᑯᐊ ᐊᑐᖅᐸᒃᑐᑦ 

ᖁᕝᕙᓯᒃᑐᓂ ᐱᓕᕆᔾᔪᑎᓕᐊᕆᓯᒪᔪᓂᒃ ᐱᓕᕆᑦᑎᐊᕈᑎᓂᒃ, ᐃᓕᑉᐸᓪᓕᐊᓗᑎᒃ ᐊᒻᒪᓗ 

ᐃᖃᓇᐃᔭᖅᑎᓚᕆᐅᓗᑎᒃ ᐱᓕᕆᓂᐅᔪᓂᒃ, ᑲᑎᒪᔨᕋᓛᖁᑎᕗᑦ ᐱᓕᕆᓚᕆᒻᒪᑕ ᕿᒥᕐᕈᓂᕐᒥᓐᓂ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒥᓐᓂ ᐊᑐᐊᒐᕐᓂᒃ ᐊᒻᒪᓗ ᒪᓕᒃᑕᐅᒋᐊᓕᓐᓂᒃ ᑐᕌᖓᓗᐊᑕᖅᑐᓂᒃ 

ᐱᓕᕆᒍᓐᓇᖅᓯᑎᑕᐆᓯᒪᓇᑎᒃ ᐱᓕᕆᓂᐅᔪᓂᒃ ᓄᓇᕗᒻᒥ, ᐊᒻᒪᓗ ᐊᔪᖏᓐᓂᖅᓴᐅᓕᖅᑎᑕᐅᓗᑎᒃ ᒪᓐᓇ 

ᐱᓕᕆᓂᐅᓱᑦ ᐊᒻᒪᓗ ᐃᑲᔪᕈᑕᐅᔪᑦ ᐃᓚᒋᔭᐅᔪᖁᑎᒥᓐᓂ. 

 

ᑕᒪᓐᓇ ᐊᕐᕌᒍ ᓴᕿᑎᔅᓯᓚᐅᕐᒪᑦ ᐊᔾᔨᐅᖏᑦᑐᓂᒃ ᐱᓕᕆᐊᖑᓇᓱᒋᐋᓕᓐᓂᒃ ᑲᑎᒪᔨᕋᓛᖁᑎᑦᑎᓐᓄᑦ ᐊᒻᒪᓗ 

ᐃᖃᓇᐃᔭᕆᕙᒃᑕᑦᑎᓐᓄᑦ, ᐃᓘᓐᓇᑕ ᐊᑐᓕᕋᓱᒋᐊᖃᓚᐅᕋᑦᑕ ᐊᒻᒪᓗ ᐋᖅᑭᒍᑎᒐᓱᐋᕐᓗᑕ ᓄᓇᕐᔪᐊᓕᒫᒥ 

ᖃᓂᒪᓯᕐᒧᑦ ᐊᒻᒪᓗ ᑐᕌᖓᓪᓗᐊᑕᖅᑐᓂᒃ ᐋᖅᑭᒍᑕᐅᑐᐃᓐᓇᓕᖅᑐᓄᑦ ᓄᓇᕗᒻᒥ. ᑕᒪᓐᓇᐅᒐᓗᐊᖅᑎᓪᓗᒍ 

ᓴᕿᒍᑎᔪᖅ ᖃᔅᓰᓐᓇᐅᓂᖅᓴᓂ ᑲᑎᒪᖃᑦᑕᓕᕐᓗᑎᒃ ᑲᑎᒪᔨᕋᓛᑦ, ᓄᖃᒃᑎᑦᑎᓚᐅᖏᒻᒪᑕ ᐅᕙᑦᑎᓂᒃ 

ᑎᑭᐅᑎᓂᕆᔭᑦᑎᓐᓄᑦ ᐃᓚᖏᓐᓄᑦ ᑎᑭᒍᒪᔭᑦᑕ, ᐱᓕᕆᒋᐊᖅᑎᓪᓗᑕ ᓇᓪᓕᐊᓐᓂᑐᐃᓐᓇᖅ 

ᐊᑲᐅᒃᓴᖏᓐᓂᕆᔭᐅᔪᓂᒃ ᐱᓕᕆᐊᖑᖁᔭᐅᓕᖅᑐᓂᒃ, ᐊᒻᒪᓗ ᓯᕗᕙᖅᑎᑦᑎᓗᑕ ᖃᔅᓯᑲᓪᓚᓐᓂᒃ 

ᑲᑎᒪᐅᑎᒃᓴᕆᔭᑦᑎᓐᓂᒃ. 

 

A. ᒪᓐᓇ ᓴᓇᔭᒃᓴᖁᑎᑦ 

 

(I) ᐊᔾᔨᐅᓂᖅᓯᐅᕐᓗᒋᑦ ᖃᐅᔨᓴᖅᑕᐅᑦᑎᐊᕐᓗᑎᒃ ᑲᓇᑕᒥ ᐱᔪᓐᓇᕐᓂᖃᕐᕕᐅᔪᑦ ᐊᒻᒪ 

ᐱᕙᓪᓕᐊᑎᑦᑎᓂᑦ ᐊᔪᕆᒃᓯᐅᔾᔨᓯᒪᔪᓂᒃ ᐊᒻᒪᓗ ᐊᑐᐊᒐᕐᓂᒃ ᒪᒃᑯᓄᖓ 

ᐱᓕᕆᒍᓐᓇᖅᓯᑎᑕᐅᓯᒪᖏᑦᑐᓄᑦ ᐱᓕᕆᔾᔪᓯᓐᓄᑦ 

 

ᑲᑎᒪᔨᕋᓛᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑲᔪᓯᒻᒪᑕ ᐃᖃᓇᐃᔮᖃᕐᓂᕐᒥᓐᓂᒃ 

ᐱᓕᕆᐊᕆᓗᒋᑦ ᐊᔾᔨᐅᓂᖅᓯᐅᕐᓗᒋᑦ ᖃᐅᔨᓴᖅᓯᓃᑦ ᐱᓕᕆᒍᓐᓇᖅᓯᑎᑕᐅᓯᒪᓇᑎᒃ ᐱᓕᕆᓂᐅᔪᓂᒃ 

ᐊᔪᕆᒃᓯᐅᔾᔨᓯᒪᔪᑦ ᐊᒻᒪᓗ ᐊᑐᐊᒐᕐᓂ ᐊᓯᖏᓐᓂ ᑲᓇᑕᒥ ᐱᔪᓐᓇᕐᓂᖃᕐᕕᐅᔪᓂ. ᑐᙵᕕᒋᓗᒍ ᑖᓐᓇ 

ᖃᐅᔨᓴᖅᓯᓂᖅ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᓕᕆᒋᐊᕐᓂᐋᓕᕐᒪᑕ 



ᐱᕙᓪᓕᐊᑎᑦᑎᓂᕐᒥᒃ ᐅᕙᒍᑦ ᓇᒻᒥᓂᖅ ᐋᖅᑭᒃᓱᐃᔾᔪᑎᑦᑎᒍᑦ, ᑕᒪᓐᓇᓗ ᐃᓚᒋᓕᐅᔾᔨᓂᐋᕐᓗᓂ 

ᐱᓕᕆᔾᔪᑎᓕᐊᕆᓯᒪᔪᓂᒃ ᐊᒻᒪᓗ ᐱᓕᕆᔾᔪᓯᓐᓂᒃ ᐱᔭᐅᑎᓪᓗᒋᑦ ᓈᒻᒪᒃᓴᖏᒍᑕᐅᔪᑦ, 

ᐱᔭᕆᒃᓯᒪᕕᐅᒋᐋᖃᒃᑎᑕᐅᔪᑦ ᕿᒥᕐᕈᓂᕐᒥᒃ ᐊᒻᒪᓗ ᖃᐅᔨᓇᓱᐊᖅᓯᓂᕐᒥᒃ ᐊᒻᒪᓗ ᐱᓕᕆᒋᐊᕐᓂᐅᔪᓂᒃ 

ᐊᑐᓂ ᓈᒻᒪᒃᓴᖏᓐᓂᐅᔪᓂᒃ. ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ ᑲᓇᑕᓕᒫᒥ 

ᐱᓕᕆᔾᔪᑎᓕᐊᕆᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᐊᒻᒪᓗ ᐊᑐᓕᖅᑎᑕᐅᓯᒪᔪᓂᒃ ᐃᓘᓐᓇᖓᓂ 

ᐱᔪᓐᓇᕐᓂᖃᕐᕕᐅᔫᑉ ᑐᕌᖓᔪᓂᒃ ᓱᒋᐊᖅᑕᐅᔾᔪᑎᓄᑦ ᐱᓕᕆᐊᖑᒋᐊᓕᓐᓄᑦ. 

 

ᐅᑕᖅᑭᓂᖏᓐᓂ, ᑲᑎᒪᔨᕋᓛᑦ ᐃᑲᔪᖅᑕᐅᓗᑎᒃ ᓯᓚᑖᓂᑦ ᐅᖃᐅᔾᔪᐃᔨᒧᑦ ᓴᕿᑦᑎᑦᑎᓯᒪᓕᕐᒪᑕ ᐱᖓᓱᓂᒃ 

ᑐᓴᖅᑎᑦᑎᔪᑎᓂᒃ ᐃᖃᓇᐃᔭᖅᑎᓚᕆᐅᓂᒃᑯᑦ ᐱᔭᐅᑎᑦᑎᖁᓪᓗᒋᑦ ᐅᖃᐅᔾᔨᒋᐊᕈᑎᓂᒃ ᐊᒻᒪᓗ 

ᖃᓄᐃᓘᖁᔭᐅᓗᑎᒃ ᐃᓚᒋᔭᐅᔪᑦ ᑐᕌᖓᔪᓂᒃ ᑐᑭᓯᓇᖅᓯᑎᑦᑎᓂᕐᒧᑦ ᐱᓕᕆᔾᔪᓯᕐᓂᒃ ᐱᖁᔭᕐᒥ ᐊᒻᒪᓗ 

ᖃᓄᐃᓘᖅᑐᖃᕆᐊᖃᕋᔭᕐᒪᖔᑦ ᒪᓕᒐᖅᑎᒍ ᐃᑲᔪᖅᑎ ᐸᓯᔭᐅᓕᕐᓂᖅᐸᑦ ᐱᓕᕆᓂᖓᓄᑦ 

ᐱᓕᕆᒍᓐᓇᖅᑎᑕᐅᓇᓂ ᐱᓕᕆᔪᒥᓂᐅᓕᕐᓂᖅᐸᑦ ᐱᖁᔭᕐᒥ ᓄᓇᕗᒻᒥ. ᐊᑏ ᑕᑯᓚᐅᕈᒃ 

ᑐᓂᔭᐅᖃᓯᐅᑎᓯᒪᔪᖅ ᑐᓴᖅᑎᑦᑎᒍᑎ ᒪᑯᓇᓂ ᑕᑯᓂᐊᖅᑕᕐᓂ ᑲᒪᒋᔭᐅᒋᐊᓕᓐᓂ: 

1. ᐊᖏᖃᑎᒌᒃᑎᑦᑎᒐᓱᐊᕐᓂᖅ. 

2. ᐱᓕᕆᔾᔪᓯᖓ ᐱᖁᔭᐅᑉ ᐊᒻᒪᓗ ᐱᓕᕆᒍᓐᓇᖅᓯᑎᑕᐅᓯᒪᓇᓂ ᐱᓕᕆᓂᖅ. 

3. ᐃᒃᐱᒍᓱᑦᑎᐊᕐᓂᖅ ᐊᒻᒪᓗ ᐃᓅᖃᑎᒋᑦ ᐱᓕᕆᖃᑎᒋᑦᑎᐊᕐᓂᖏᑦ ᐊᒻᒪᓗ 

ᐃᖃᓇᐃᔭᖅᑎᓚᕆᐅᓂᕐᒥ ᑲᒪᒋᔭᐅᔪᖅ.   

 

(II) ᐋᖅᑭᒋᐊᖅᓯᓂᖅ ᐱᖁᔭᖅᑎᒎᖓᖁᔭᐅᔪᑦ ᐅᖃᓕᒪᖅᑕᐅᒐᔭᖅᑐᑦ ᑎᑎᖅᑕᐅᓯᒪᔪᑦ 

ᑎᑎᖅᑕᐅᓯᒪᔪᑦ ᐃᓚᒋᔭᐅᒻᒪᑕ ᓇᓗᓇᐃᖅᑕᐅᓯᒪᒋᐊᖃᕐᓂᖏᓐᓄᑦ ᐅᐸᖁᔭᐅᑎᓪᓗᒋᑦ ᓄᓇᕗᑦ ᒪᓕᒐᖅᑎᒍ 

ᐃᑲᔪᖅᑎᑦ ᓄᓇᓕᖃᕐᕕᐅᔪᑉ ᐱᓕᕆᕕᖃᕈᓐᓇᕐᓂᖓᓄᑦ ᐊᖏᖃᑎᒋᒍᑎᒥ. ᑲᑎᒪᔨᕋᓛᑦ ᐱᔭᕇᒃᓯᒐᓱᐋᓕᕐᒪᑕ 

ᑕᒪᒃᑮᓂᖅᓴᓐᓂᒃ ᐊᒻᒪᓗ ᑐᑭᖃᑦᑎᐊᖅᑐᓂᒃ ᐋᖅᑭᒃᓱᖅᓯᒪᓂᓕᓐᓂᒃ ᐱᕕᖃᓕᖅᑎᑦᑎᒐᔭᖅᑐᓂᒃ 

ᑐᒃᓯᕋᐅᑎᓕᐅᖅᑐᖅ ᐱᔭᕇᒃᓯᒍᓐᓇᕋᔭᖁᓪᓗᒍ ᐊᑕᐅᑦᑎᒃᑰᖅᓯᒪᔪᓐᓂᒃ ᐅᖃᓕᒪᖅᑕᐅᔪᓂᒃ ᑕᐃᒃᑯᐊᓗ 

ᑕᕝᕗᖓᑦᑕᐅᑎᒋ ᐃᓚᓕᐅᑎᓯᒪᒐᔭᕐᓗᑎᒃ ᐱᓕᕆᐊᖑᔪᓄᑦ ᐱᖁᔭᓅᖓᔪᓂ ᓇᒻᒥᓂᖅ ᐱᓕᕆᔪᓄᑦ, 

ᐱᓪᓗᐊᑕᐅᓗᐊᖑᐊᖅᑐᓂᒃ ᓄᓇᕗᑦ ᐱᖁᔭᖏᓐᓄᑦ, ᒪᓕᒃᑕᐅᖁᔭᐅᔪᓂ ᐊᒻᒪᓗ ᐊᓯᖏᓐᓄᑦ ᓲᕐᓗ ᒪᑯᓇᓂ 

ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖓᓂ, ᐊᒻᒪᓗ ᐱᓕᕆᔾᔪᑎᖏᓐᓂ ᐅᖃᐅᓯᖃᒃᑐᓂᒃ ᐃᓄᐃᑦ ᐱᖅᑯᓯᕐᒥᒍᑦ 

ᐱᖁᔭᖏᓐᓂᒃ. 

 

ᐱᓕᕆᐊᕆᒃᑲᓂᕆᐊᖃᒃᑕᕗᑦ ᐱᓕᕆᐊᖑᖁᔭᐅᔪᑦ ᐃᓱᒪᓕᐅᕈᑕᐅᖁᓪᓗᒋᑦ ᓇᓪᓕᐊᒃ 

ᐱᓕᕆᐊᒃᓴᐅᑎᑕᐅᔪᖅ(ᑦ) ᑐᕌᖓᔪᑦ ᐃᓕᖅᑯᓯᒃᑯᑦ ᐱᓕᕆᔪᓐᓇᑦᑎᐊᓂᑦ ᐱᖃᓯᐅᑎᔭᐅᒋᐊᖃᕐᒪᖔᑕ 

ᐱᖁᔭᖅᑎᒎᖓᔪᓂ ᐅᖃᓕᒪᖅᑕᐅᒐᔭᖅᑐᑦ ᑎᑎᖅᑕᐅᓯᒪᔪᓂ. 

 

ᐱᓕᕆᔪᒪᒐᑕ ᐱᓕᕆᐊᖃᕐᓗᑕ ᐊᑑᑎᖃᑦᑎᐊᖅᑐᓂᒃ ᐊᐱᖅᓱᕈᑎᖃᕐᓗᑕ ᐊᒻᒪᓗ ᑭᐅᔾᔪᑕᐅᔪᓂᒃ ᑖᔅᓱᒧᖓ 

ᐱᓕᕆᐊᖑᔪᒧᑦ, ᑕᐃᒪᓐᓇ ᓈᒪᒃᓴᕋᑦᑕ ᑖᓐᓇ ᐱᓕᕆᐊᖑᒋᐊᖃᕐᒪᑦ ᐱᒋᐊᖃᓪᓗᓂᓗ ᑕᐃᒃᑯᓂᖓᓪᓗᐊᖅ 

ᐃᓕᖅᑯᓯᕐᒨᖓᔪᓂᒃ ᑮᐅᔾᔪᑎᓂᒃ. ᐊᐱᖅᓱᕐᓂᖅ ᐱᒋᐊᕋᔭᖅᑐᖅ ᔫᓂ 25, 2021−ᒥ. 

 

ᑕᒪᑐᒧᖓᓕ ᐃᓚᓕᐅᑎᒃᑲᓐᓂᕋᔭᖅᑐᓄᑦ ᐅᖃᓕᒪᖅᑕᐅᒐᔭᖅᑐᑦ ᑎᑎᖅᑕᐅᓯᒪᔪᓄᑦ, ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᓱᒪᓕᐅᕈᑎᖃᕐᓂᖓ ᑭᒃᑯᓕᒫᓂ ᑭᒡᒐᖅᑐᐃᓂᕐᒥ, ᑰᕕᐊᓐ ᐸᓚᓇᔭᓐ, 

ᑭᐅᔾᔪᑎᖃᕐᒪᑦ ᐊᒻᒪᓗ ᐊᐱᕆᓯᒪᒋᓪᓗᑎᒍ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓚᒋᔭᐅᓪᓗᓂ. ᐃᓚᒋᔭᐅᔪᑦ 

ᐱᕕᖃᒃᑎᑕᐅᓂᐋᕐᒥᒻᒪᑕ ᐅᖃᕈᓐᓇᖅᑎᑕᐅᓗᑎᒃ ᑭᐅᔾᔪᑎᖏᓐᓂᒃ ᐊᐱᖅᓱᓕᕈᑦᑕ. 
 

ᑲᑎᒪᔨᕋᓛᕗᑦ ᖃᐅᔨᒐᓱᐊᕐᒪᑕ ᐃᓚᓕᐅᔾᔨᒍᓐᓇᕐᒪᖔᕐᒥᒃ ᐱᓕᕆᔾᔪᑎᒃᓴᓂᒃ ᐃᓗᐊᓂ ᐅᖃᓕᒪᖅᑕᐅᒐᔭᖅᑐᑦ 

ᑎᑎᖅᑕᐅᓯᒪᔪᑦ(ᓂ) ᑕᕐᕆᔮᒃᓴᑎᒍᑦ ᐃᓚᒋᔭᐅᔪᓃᖓᕐᓗᑎᒃ ᐱᓕᕆᖃᑕᐅᓂᖏᓐᓂᑦ ᑕᐃᑯᓄᖓᓪᓗᐊᖅ 

ᐱᓕᕆᓂᐅᔪᓄᑦ, ᓇᐃᓈᕈᑎᖓᓂ ᐅᕙᒍᑦ ᒪᓕᒃᑕᐅᖁᔭᑦᑕ, ᐊᒻᒪᓗ ᐊᓯᖏᓐᓂ ᓄᓇᕗᒻᒨᖓᔪᓂ ᐱᓕᕆᔾᔪᓯᑦ 

ᐊᑲᐅᙱᓕᐅᕈᑎᖏᓐᓂ. ᖃᐃᖁᔨᒐᔭᖅᑐᒍᑦ ᓇᓪᓕᐊᓐᓂᑐᐃᓐᓇᖅ ᐱᔪᒪᔪᓂᑦ ᐃᓚᐱᔭᐅᔪᓂ ᐅᖃᖁᓗᒋᑦ 

https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Mediation%20June%202021%20Final%20v2.pdf
https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Practice%20of%20Law%20and%20UP%20%20June%202021%20Final%20v2.pdf
https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Civility%20to%20LSN%20Staff%20_%20Social%20Media%20and%20PR%20Final%20v2.pdf
https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Civility%20to%20LSN%20Staff%20_%20Social%20Media%20and%20PR%20Final%20v2.pdf


ᓇᓕᓂᒧᑦ ᐊᒻᒪᓗ ᓯᑎᐊᐸᓂᒧᑦ. ᐱᔭᐅᑎᑦᑎᒐᔭᖅᑐᒍᑦ ᐃᓚᒃᑲᓐᓂᖏᓐᓂᒃ ᑐᓴᐅᒪᔾᔪᑎᒃᓴᓂᒃ ᐊᒻᒪᓗ 

ᖃᓄᐃᓘᖁᔨᒍᑎᑦᑎᓐᓂᒃ ᐱᓕᕆᐊᖃᓕᕈᑦᑕ ᐅᖃᓕᒪᖅᑕᐅᒐᔭᖅᑐᑦ ᑎᑎᖅᑕᐅᓯᒪᔪᓂ ᐊᐱᖅᓱᕈᑎᖃᒃᑎᓪᓗᑕ. 
 

(III) ᐊᑐᓕᖅᑎᑕᐅᓂᖓ ᐱᖁᔭᖅᑎᒎᖓᔪᑦ ᐃᓕᖅᑯᓯᒃᑯᑦ ᐱᓕᕆᑦᑎᐊᕈᓐᓇᕐᓂᕐᒧᑦ 

ᐊᔪᕈᓐᓃᖅᓴᑎᑦᑎᓂᖅ; ᐃᓚᒋᔭᐅᔪᓕᒫᓄᑦ 

 

ᑲᑎᒪᔨᕋᓛᑦ ᐱᓕᕆᕙᓪᓕᐊᒻᒪᑕ ᕿᒥᕐᕈᓂᕐᒥᓐᓂ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᓄᓇᕘᒧᖓᓪᓗᐊᑕᖅᑐᓂᒃ 

ᐃᓕᓴᔾᔪᑎᒃᓴᓂᒃ ᐃᑲᔪᕈᑕᐅᓂᐊᖅᑐᓂᒃ ᒪᓕᒐᖅᑎᒍ ᐃᖃᔪᖅᑎᓄᑦ (ᐱᓗᐊᖑᐊᖅᑐᒥᒃ ᒪᓕᒐᖅᑎᒍ ᐃᑲᔪᖅᑎᑦ 

ᓄᑖᖑᔪᓄᑦ ᓄᓇᕗᒻᒧᑦ ᐊᒻᒪᓗ ᐃᓕᓐᓂᐊᖅᑎᑦ−ᐱᖁᔭᓕᕆᓂᕐᒥ) ᖃᐅᔨᒪᓂᖅᓴᐅᓕᕋᓱᐊᕐᓗᑎᒃ 

ᐊᔾᔨᐅᖏᓐᓂᖏᓐᓂᒃ ᐃᓗᓕᖏᑕ ᐱᓕᕆᒋᐅᖅᓴᓂᕐᒥ ᐱᖁᔭᓂ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᐃᓕᖅᑯᓯᒃᑯᑦ 

ᐊᒻᒪᓗ ᑕᐃᔅᓱᒪᓂᓕᓴᐃᑦ ᑐᑭᓯᓇᖅᓯᔾᔪᑎᖏᓐᓂ ᓄᓇᓕᖃᕐᕕᐅᔪᒥ, ᐊᑐᖅᑕᐅᓪᓚᕆᒃᑐᓂᒃ 

ᖃᐅᔨᒪᓕᖅᑎᑦᑎᒍᑎᓂᒃ, ᐊᒻᒪᓗ ᐊᑑᑎᖃᕐᓂᖅᐸᓂᒃ ᐱᓕᕆᔾᔪᑎᒃᓴᓂᒃ. 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᓕᕆᕙᓪᓕᐊᓯᒪᒻᒪᑕ ᐱᖏᓐᓇᐃᖅᓯᒐᓱᐊᕐᓗᑎᒃ 

ᑮᓇᐅᔭᖃᒃᑎᑦᑎᒍᑎᓂᒃ ᐊᒻᒪᓗ ᐱᓕᕆᖃᑎᖃᕐᓂᕐᒥᒃ ᐱᕈᕐᕕᒃ ᐱᓕᕆᕕᖓᓂᑦ 

ᐊᔪᕈᓐᓃᖅᓴᑎᑦᑎᔪᑕᐅᓂᐋᕐᓗᑎᒃ ᐃᓚᒋᔭᐅᔪᓕᒫᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN), 

ᑕᒪᒃᑭᖏᓐᓂᑦ ᒪᑯᑎᒎᓇ ᓇᔪᖅᑕᐅᓗᑎᒃ ᐊᒻᒪᓗ ᖃᕋᑕᐅᔭᒃᑯᑦ ᐃᓕᓴᑎᑕᐅᒐᔭᕐᓗᑎᒃ.  ᑕᒪᓐᓇ 

ᖁᕕᐊᓇᖅᑐᒪᕆᐋᓗᒻᒪᑦ ᐱᓕᕆᖃᑎᒌᓐᓂᖅ ᐊᒻᒪᓗ ᐃᓚᒋᔭᐅᓪᓗᓂ ᐱᔭᐅᑎᑦᑎᒍᑕᐅᓗᐊᖑᐊᕐᓂᐊᕐᒪᑦ 

ᐃᓚᒋᔭᐅᔪᓄᑦ ᐱᖅᑯᓯᒃᑯᑦ ᖃᐅᔨᒪᓂᕐᒥᒃ ᐊᒻᒪᓗ ᓯᓚᑐᓂᕐᒥᒃ ᐃᓄᐃᑦ ᐃᓕᖅᑯᓯᖓᒍᑦ, 

ᐱᑎᑕᐅᖔᕐᓂᐊᕐᓗᑎᒃ, ᓴᙱᓂᖅᓴᐅᓕᖅᑎᑕᐅᓗᑎᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐃᓚᒋᔭᐅᔾᔪᑎᓂ ᐊᒻᒪᓗ ᑲᔪᓯᓗᓂ ᐱᔭᐅᓪᓚᕆᖁᓪᓗᒋᑦ ᐱᔭᐅᔭᕆᐋᓕᑦ ᐃᓘᓐᓇᖏᓐᓄᑦ ᓄᓇᕗᒻᒥᐅᓕᒫᓄᑦ 

ᐃᒃᐱᒋᔭᐅᑦᑎᐊᕐᓗᑎᒃ ᐊᒻᒪᓗ ᐊᔪᖏᓐᓂᖅᓴᐅᓕᖅᑎᑕᐅᓗᑎᒃ ᐱᓕᕆᑦᑎᐊᕈᑎᒋᔪᓐᓇᕐᓂᖅᐹᖏᑦ 

ᐱᓕᕆᐊᖑᓗᑎᒃ. 

 

ᓂᕆᐅᑦᑎᐊᖅᐳᒍᑦ ᐊᖑᒻᒪᑎᓕᖅᑎᑕᐅᓂᐊᕐᓂᖏᓐᓂᑦ ᐃᓚᒋᔭᐅᔪᑦ ᑮᓇᐅᔭᖃᒃᑎᑦᑎᓂᕐᒥᒃ 

ᐱᔪᓐᓇᖅᓯᑎᑦᑎᒐᔭᖅᑐᓂᒃ ᑲᑎᒪᔨᕋᓛᑦ ᓯᕗᒧᐊᒋᐊᕈᓐᓇᖅᓯᑎᑕᐅᓗᑎᒃ ᐱᖃᑖᓂ ᐱᓕᕆᒋᐊᕐᓂᐅᔪᓂ 

ᐃᓕᖅᑯᓯᓕᕆᓂᒃᑯᑦ ᐱᓕᕆᑦᑎᐊᕈᓐᓇᕐᓂᕐᒥᒃ ᐊᔪᕈᓐᓃᖅᓴᑎᑦᑎᓂᕐᒥᒃ.  

 

 

(IV) ᐱᓕᕆᔨᓪᓚᕆᐅᓂᕐᒥ ᐱᕙᓪᓕᐊᑎᑦᑎᓂᖅ (PD) ᐊᒻᒪᓗ ᐅᖃᓪᓚᒃᑎᑦ ᑭᖑᓕᕇᓐᓂᖏᓐᓂᒃ 

 

ᑲᑎᒪᔨᕋᓛᑦ ᐸᕐᓇᓚᐅᕐᒪᑕ ᑐᙵᓱᒃᑎᑦᑎᒍᒪᓪᓗᑎᒃ ᐊᔪᖏᓛᓂᒃ ᐃᖃᓇᐃᔭᖅᑎᓂᒃ ᐅᑯᓇᖔᖅᑐᓂᒃ 

ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒌᓂᑦ ᑲᓇᑕᒥ ᑲᑎᖃᑎᒌᒃᑎᑦᑎᓂᐊᕐᓗᑎᒃ ᐱᓕᕆᔨᓪᓚᕆᐅᓐᓂᒃ 

ᐱᕙᓪᓕᐊᑎᑦᑎᓂᕐᒥ ᖃᓄᐃᓘᖅᑎᑦᑎᓗᑎᒃ ᐅᖃᓪᓚᐅᑎᖃᕋᔭᕐᓗᓂ ᒫᓐᓇᕋᑕᖅ ᐋᖅᑭᒋᐊᖅᑕᐅᓚᐅᖅᑐᓂᒃ 

ᐋᖅᑭᒃᓱᐃᔾᔪᑎ ᒪᓕᒃᑕᐅᔭᕆᐊᓕᒻᒥᒃ ᐱᓕᕆᓂᕐᒧᑦ ᐊᒻᒪᓗ ᐊᑭᕋᒃᑐᓂᖅ−ᑮᓇᐅᔭᓂᒃ ᐃᔨᕋᒃᑐᖅᑐᓂᑦ 

ᐋᖅᑭᒃᓱᐃᔾᔪᑎ ᒪᓕᒃᑕᐅᔭᕆᐊᓕᓐᓂᒃ; ᐊᒻᒪᓗ ᐊᓯᖏᓐᓂᒃ ᐱᓕᕆᔨᓪᓚᕆᐅᓂᕐᒥ ᐱᕙᓪᓕᐊᑎᑦᑎᓂᕐᒥ 

ᑐᕌᖓᓂᖓᓄᑦ ᒪᒃᑯᓄᙵᖓᔪᓄᑦ ᐱᓕᕆᔪᓐᓇᖅᑎᑕᐅᓇᑎᒃ ᐱᓕᕆᓂᐅᔪᓄᑦ ᐊᒻᒪᓗ 

ᐃᓕᖅᑯᓯᖃᑦᑎᐊᕋᓱᐊᕐᓂᕐᒧᑦ. ᐱᓕᕆᐊᕆᒍᒪᓚᐅᕋᓗᐋᕋᑦᑎᒍ ᑲᑎᖃᑎᒌᒃᑎᑦᑎᓗᑕ ᒪᒃᑯᓇᓂ 

ᐃᓕᓐᓂᐊᑎᑦᑎᓂᐅᔪᓂ ᐱᓕᕆᐊᕆᖃᓯᐅᑎᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᓂᐅᔪᓂᒃ, ᑭᓯᐊᓂ ᓴᕿᒍᑎᒋᓕᓚᐅᕐᒪᒍ ᓄᕙᒡᔪᐊᕐᓇᖅ-19 

ᐊᔪᓕᖅᑎᑦᑎᓚᐅᕐᒪᑦ, ᑕᒪᓐᓇᓗ ᓄᖃᕈᑎᒋᓕᕋᑦᑎᒍ ᐊᒻᒪᓗ ᖃᐅᔨᓇᓱᐊᕐᓂᐋᓕᕋᒃᑕ ᐊᓯᐋᒍᑦ 

ᐱᓕᕆᖔᕋᓱᐊᓕᕋᔭᕋᑦᑕ ᓱᓕ ᐱᔭᐅᑎᑦᑎᒐᔭᕐᓗᑕ ᐃᓗᓕᖏᓐᓂᒃ ᐃᓚᒋᔭᐅᔪᓄᑦ ᐅᑭᐊᒃᓵᖑᓚᖅᑐᒥ. 

 

ᑲᑎᒪᔨᕋᓛᑦ ᐸᕐᓇᒍᑎᖃᖄᓯᐅᔾᔨᒻᒪᑕ ᑲᑎᖃᑎᒌᒃᑎᑦᑎᓂᐋᕐᓗᑎᒃ ᐅᖃᓪᓚᒃᑎᑦ ᑭᖑᓕᕆᓐᓂᒃ ᐃᓚᒋᔭᐅᔪᓄᑦ 

ᐊᒻᒪᓗ ᓄᓇᓕᓐᓂᒥᐅᑕᕐᓄᑦ. ᐅᕝᕙᓘᓐᓃᑦᐋᖅᑭᒃᓱᐃᓯᒪᓕᕋᑦᑕ ᐱᓕᕆᖃᑎᒋᒍᔭᕐᓗᒋᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃ (NAC) ᖃᐃᖁᔨᒐᔭᕐᓗᑕᓗ ᐃᓐᓇᒪᕆᓐᓂᒃ ᐃᓘᓐᓇᓕᒫᖓᓂᑦ ᓄᓇᕗᑦ ᐅᖃᓪᓚᒃᑲᔭᕐᓗᑎᒃ 

ᐅᖃᐅᓯᒃᑯᑦ ᐱᖅᑯᓯᕐᓂᒃ ᐊᒻᒪᓗ ᐱᖅᑯᓯᖏᑎᒍ ᐃᓄᐃᑦ ᐱᖁᔭᖏᑕ, ᐃᓚᒋᔭᐅᓗᑎᒃ ᐅᖃᓪᓚᒃᑲᔭᕐᓗᑎᒃ 



ᐱᔭᐅᓯᒪᒐᓛᒃᑐᓂᒃ ᐅᕙᖓᑦ 200−ᒪᒃᐱᒐᕐᓂᑦ ᓗᓯᐊᓐ ᐅᑲᓕᐊᓐᓄᒃ ᑎᑎᕋᓚᐅᖅᓯᒪᔭᖏᓐᓂᑦ ᑖᒃᑯᐊᓗ 

ᑐᑭᓕᐅᖅᑕᐅᓯᒪᓕᕐᒪᑕ ᖃᓪᓗᓈᑎᑑᖓᓕᕐᓗᑎᒃ. ᑎᑎᕋᒃᑕᐅᒋᐊᕐᖓᒃᓯᒪᔪᑦ ᐅᖃᓕᒫᒐᓕᐊᕆᓯᒪᔪᑦ 

ᓄᖃᖓᑎᑕᐅᓇᑎᒃ ᐱᔭᐅᑎᑕᐅᓚᐅᕐᒪᑕ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᓚᒋᔭᐅᔪᒧᑦ 

ᐹᓪ ᐅᑲᓕᒻᒧᑦ. ᐱᖃᑖᓂ ᐱᓕᕆᒋᐋᕐᓂᑦ ᐱᓕᕆᐋᖃᒻᒪᑕ ᐋᖅᑭᒋᐊᖅᑕᐅᓂᖏᓐᓂᑦ ᐅᖃᓕᒪᒐᓕᐊᖑᓯᒪᔪᑦ 

ᐱᓕᕆᐊᖑᓇᓱᐊᕐᓗᑎᒃ ᐅᖃᓕᒫᒐᓕᐊᖑᓂᖏᑦ. ᑐᑭᓯᓇᖅᓯᑎᓯᒪᓂᖅᓴᐃᑦ ᑕᑯᓂᐋᖅᐸᑎᑦ. 

 

B. ᓈᒪᒃᓴᖏᓐᓃᑦ 

 

ᑲᑎᒪᔨᕋᓛᑦ ᑲᔪᓯᒻᒪᑕ ᐱᓕᕆᖃᑎᖃᕐᓂᕐᒥᓐᓂᑦ ᖃᐅᔨᓇᓱᐊᖅᑎᓪᓗᒋᑦ ᐱᔭᐅᑎᑕᐅᖔᖅᑐᓂᒃ ᐊᒻᒪᓗ 

ᐱᔭᐅᑎᑦᑎᓪᓗᑎᒃ ᐊᑐᓕᖁᔨᔾᔪᑎᖏᓐᓂᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐊᖓᔪᖃᐅᑎᖏᓐᓂᑦ, ᑕᐃᒫᖑᔭᕆᐊᖃᓂᖏᓐᓄᑦ. ᑖᒪᓐᓇ ᐃᖃᓇᐃᔭᖅ ᐊᓯᕈᒃᓯᒪᖏᒻᒪᑦ 

ᓯᕗᓪᓕᐅᑎᑕᐅᒋᐊᖃᕐᓂᖓ ᑲᑎᒪᔨᕋᓛᓄᑦ. ᐊᓂᒍᓚᐅᖅᑐᒥ ᐊᕐᕌᒍᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ (LSN) ᐱᓚᐅᕐᒪᑕ ᒥᒃᓵᓂᑦᑐᓂᒃ ᖁᓕᑦ ᐱᔭᐅᖔᖅᑎᑕᐅᔪᓂᒃ ᑐᕌᖓᔪᓂᒃ ᑲᖐᒋᔭᐅᔪᓄᑦ 

ᐱᓕᕆᔪᓐᓇᖅᑎᑕᐅᓇᑎᒃ ᐱᓕᕆᓂᐅᔪᓂᒃ. ᐃᓘᓐᓇᓕᒫᖏᓂ ᖃᓄᐃᓘᕐᓂᐅᔪᓂ, ᐱᓕᕆᐊᖑᒋᐊᓕᑦ 

ᐱᐅᓈᖅᑐᒃᑯᑦ ᐋᖅᑭᒃᑕᐅᓚᐅᕐᒪᑕ ᑭᖑᓂᖓᒍᑦ ᐱᑦᑎᐊᖅᑕᐅᓂᒃᑯᑦ ᐅᖄᓚᕕᐅᓪᓗᑎᒃ ᐅᕝᕙᓗᓂᑦ 

ᐃᕐᖐᓐᓇᖅᑕᕈᑎᒃᑰᖅᑎᑦᑎᕕᐅᓪᓗᑎᒃ ᐊᖓᔪᖄᒥᑦ ᐃᖃᓇᐃᔭᕐᕕᒻᒥ, ᓴᕿᑎᒍᑕᐅᓪᓗᓂ ᐃᓘᓐᓇᖓᓂ 

ᐃᓚᒋᔭᐅᓂᕐᒧᑦ, ᑭᒃᑯᑐᐃᓐᓈᕈᓐᓃᖅᑎᑕᐅᓗᑎᒃ ᐱᓕᕆᐊᖑᓂᖏᑦ ᐱᔭᕇᒃᓯᒍᑎᑦ, ᐅᕝᕙᓘᓐᓃᑦ ᐲᖅᑕᐅᓗᑎᒃ 

ᐱᔨᔅᓯᖃᑦᑕᕐᓂᖏᑦ. ᑕᒪᒃᑯᐊ ᐱᓕᕆᐊᖑᖔᓕᖅᑎᑕᐅᔪᑦ ᖁᕝᕙᒃᑲᓂᓚᐅᕈᓐᓃᖅᐳᑦ 

ᑎᑭᐅᑎᓂᕆᒐᔭᓚᐅᑕᖏᓐᓄᑦ ᐱᓕᕆᔭᕆᐊᖃᓕᕋᔭᕐᓂᖏᓐᓄᑦ ᑲᑎᒪᔨᕋᓛᑦ 

ᖃᐅᔨᓇᓱᐊᖅᓯᔭᕆᐊᖃᓕᕋᔭᕐᓂᖏᓐᓄᑦ.  

 

ᐅᑐᐱᕆ 2020−ᒥ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᓚᐅᕐᒪᑕ ᑎᑎᖃᐅᓯᐊᓂᒃ 

ᐅᑯᓇᖔᖅᑐᓂᒃ ᐱᖁᔭᑎᒍ ᑲᑐᔾᔨᖃᑎᒋᑦ ᐊᓐᑎᐅᕆᔪᒥᑦ (LSO) ᐃᓱᒪᓕᐅᕈᑎᖃᒃᑐᓂᒃ ᑐᕌᖓᔪᓂᒃ 

ᐱᖁᔭᖅᑎᒍ ᑲᑐᔾᔨᖃᑎᒋᓂᒃ ᓄᓇᕗᒻᒥ (LSN) ᐱᖃᑖᓂ ᓇᒻᒪᒃᓴᖏᔾᔪᑎᓂᒃ ᐱᓕᕆᔪᓐᓇᖅᑎᑕᐅᓇᑎᒃ 

ᐱᓕᕆᔪᖃᕐᓂᕐᒪᑦ ᑎᑎᕋᒃᓯᒪᔪᓅᖅᑕᐅᓪᓗᓂ ᐱᒋᐊᓕᕋᑖᕐᓂᖓᓂ ᑕᐃᔅᓱᒪᓂ ᐊᕐᕌᒍᒥ. ᐱᓕᕆᖃᑎᖃᕐᓂᖅ 

ᐱᓕᕆᖃᑎᒋᓲᑦᑎᓂᒃ ᐊᓯᖏᓐᓂ ᐱᖁᔭᖅᑎᒍ ᑲᑐᔾᔨᖃᑎᒌᓂᒃ ᓇᓗᓇᐃᖅᓯᓚᐅᕐᒪᑦ 

ᐋᖅᑭᒃᓯᑦᑎᐊᕈᓐᓇᕐᓂᖓᓂᑦ ᐊᒻᒪᓗ ᐱᓕᕆᑦᑎᐊᕈᓐᓇᕐᓂᖓᓂᑦ ᐱᓕᕆᐊᖑᓂᖏᓐᓂ ᐱᓕᕆᐊᖃᕐᓃᑦ 

ᐊᒃᓲᓂᖅᓴᖅ ᐱᒻᒪᕆᐋᓗᓐᓂᒃ ᐱᓕᕆᐊᖑᒋᐊᓕᓐᓂᒃ.  

 


